
CONVENIO DE COLABORACION ENTRE A CONSELLERIA DE EDUCACION, CIENCIA,
UNIVERSIDADES E FORMACION PROFESIONAL E O CONCELLO DE LALIN PARA O
DESENVOLVEMENTO DO ESPAZO "ALDEA DA EDUCACION".

MEMORIA XUSTIFICATIVA

O secretario xeral técnico da Conselleria de Educacién, Ciencia, Universidades e Formacién
Profesional
DECLARA:

Que a Conselleria de Educacién, Ciencia, Universidades e Formacion Profesional
formalizou co Concello de Lalin o instrumento convencional arriba referido por un periodo
de vixencia que abrangue dende o dia da suUa sinatura e mantera a sua vixencia ata o 31 de
decembro de 2026.

Que o instrumento convencional ten por obxecto o establecemento das condicidns que
rexeran a colaboracion entre a Conselleria de Educaciéon, Ciencia, Universidades e
Formacion Profesional e o Concello de Lalin para o desenvolvemento do espazo Aldea da
Educacidon no proxecto de Aldeas de Nadal.

Que existe converxencia de intereses entre as entidades asinantes en orden & consecucion
obxecto referido.

Que o instrumento convencional asinado fundamentase no seguinte:

Primeiro.- Que a Conselleria de Educacién, Ciencia, Universidades e Formacion Profesional
é, conforme ao Decreto 138/2024, do 20 de maio, polo que se establece a sua estrutura
organica, o departamento da Xunta de Galicia que ten por obxectivo garantir un sistema
educativo de calidade, inclusivo, equitativo e orientado ao pleno desenvolvemento de
todas as persoas, fomentando a colaboracién e coordinacion con outras entidades
publicas e privadas para o desenvolvemento de plans e accions formativas na dimension
social da educacioén.

Segundo.- Que o proxecto Aldeas de Nadal, como iniciativa do Concello de Lalin, representa
un parque tematico enfocado na tradicién galega, con sete anos de traxectoria consolidada,

nos que se converteu nun proxecto de referencia do Nadal en Galicia. Tratase dun proxecto
diferenciador, innovador e exclusivo, que nace e se desenvolve integramente no concello.

Un dos piares fundamentais do proxecto é situar a nena e ao neno no centro da experiencia.
Aldeas de Nadal esta concibido como un espazo onde as nenas e os nenos participan,
interactuan, experimentan e xogan. Neste contexto, resulta especialmente coherente que a
Conselleria dispofia dun espazo propio dentro do proxecto, xa que a escola constitie un dos
ambitos mais determinantes no desenvolvemento vital das/os e nenas/os.

Terceiro.-Que as administracidons das comunidades auténomas poden celebrar convenios de
colaboracién coas corporacions locais ou con outros entes de dereito publico e con persoas
fisicas ou xuridicas suxeitas ao dereito privado, ao abeiro do disposto no artigo 48 da Lei
40/2015, do 1 de outubro, de réxime xuridico do sector publico (LRXSP).

Cuarto.- Que o artigo 198 apartados 1) e 2) da Lei 5/1997, do 22 de xullo, de Administracion
Local de Galicia establece que as administraciéns publicas galegas axustaran as suas
relacidons aos principios de colaboracion, cooperacién, auxilio, coordinacion e respecto aos
correspondentes ambitos competenciais, garantindose a maxima eficacia nas xestions
administrativas, podendo subscribir convenios de cooperacidn entre si, sequndo o disposto
no artigo 198 da mesma lei.

Quinto.- Que a Aldea da Educacion serd un espazo tematico baseado na historia da
educacion en Galicia, recreando unha pequena aldea tradicional onde o centro da vida
comunitaria era a escola.

O conxunto estard formado por unha escola central histérica coma unha recreacién fiel
dunha aula de principios do século XX, tres casifias tematicas, un recinto de arquitectura
tradicional galega, unha paisaxe rural coidada, un valado perimetral de madeira e unha
zona de xogo integrada.

Esta recreacion evocara aquela aldea pequena e modesta onde a escola representaba
unha oportunidade de progreso para as/os nenas/os, moitas/os delas/es procedentes de
contornas vinculadas ao traballo do campo, onde desde moi novas/os colaboraban nas
tarefas familiares.

O proxecto contara ademais con tres casifias tematicas que estaran dedicadas a distintas
areas de cofiecemento: a casifia das linguas como espazo dedicado ao abecedario e a
literatura galego para fomentar a lectura, a expresion escrita e o descubrimento da
riqueza linglistica propia; a casifia dos numeros que sera o espazo centrado nos numeros

e nas matematicas, promovendo o razoamento lOxico, o cdalculo e o pensamento
estruturado e a casifia dos mundos, dedicada & xeografia e historia, o descubrimento de
mapas, culturas e acontecementos relevantes.

Sexto.- Que as partes consideran de interese publico a participacidon e apoio nas accidns
obxecto deste convenio, resaltando o papel da escola na sociedade.

Sétimo.- Que a Conselleria de Educacion, Ciencia, Universidades e Formacién Profesional
considera de interese publico a participacién e apoio nas acciéns obxecto deste convenio
para acadar unha maior eficacia na execucion das actuacions, dado o interese comun das
partes asinantes.

Este convenio de colaboracién implica a concesion dunha subvencién directa ao abeiro do
disposto no artigo 19.4.c) da Lei 9/2007, do 13 de xufio, de subvencidns de Galicia, xa que as
partes entenden que é de interese publico colaborar para a execucién do proxecto.

En atencidn ao exposto, e a fin de dar cumprimento ao preceptuado no artigo 15.2. da Lei
1/2016, de 18 de xaneiro, de transparencia e bo goberno, estimase xustificado o recurso a
sinatura deste instrumento convencional, con exclusién doutras figuras.

E para que conste, asinase esta memoria, en Santiago de Compostela

O secretario xeral técnico da Conselleria de Educacién, Ciencia, Universidades e Formacion
Profesional

Manuel Vila Lépez

